
				এই পাতাটির মুদ্রণ সংশোধন করা প্রয়োজন। 
2N2's
হোেমর বেদে
উত্তরে হিমবান পর্বত, যুগ-যুগব্যাপী হিম তথায় জমিয়া আছে, সেখানে মনুষ্যবসতি নাই। জীব জন্তুর সাক্ষাৎ পাওয়া যায় না-নিম্নে উপত্যকভাগে কতকগুলি যাযাবর বেদে বাস করে, তাহারা নানারূপ খেলা দেখাইয়া পয়সা রোজগার করে। কিন্তু তাহদের প্রধান আয়ের ব্যবসা-লুঠ-তরাজ ও ডাকাতি। সুবিধা পাইলেই তাহারা খেলাধুলা ছাড়িয়া ভীষণ দসু্যর বেশ ধারণ করে ।
ধনু নদের পারে কাঞ্চনপুর একটি ক্ষুদ্র পল্পী। বেদেরা একদা সেখানে হানা দিয়াছিল। বেদের সর্দারের নাম হোমরা । সেই ক্ষুদ্র পল্লীর একটি ক্ষুদ্র পাড়া হইতে হোমরা ছয়মাসের এক ব্ৰাহ্মণের অপোগণ্ড মেয়ে চুরি করিয়া লইয়া আসিল, সেই শিশুটির অপরূপ লাবণ্য দেখিয়া সে তাহাকে
হরণ করিয়াছিল, বেদে তাহার নাম দিয়াছিল। মহুয়া ।
ক্ৰমে সেই কন্যা বড় হইয়া বেদেদের খেলা শিখিল । সে যখন দড়ি বাহিয়া বঁাশের উপর উঠিত, তখন তাহাকে দ্বিতীয় একটা সূৰ্য্যের মত দেখাইত। তাহার রূপ ও খেলার কসরৎ দেখিবার জন্য ভিড় জমিয়া यांछेड ।
একদা হোমরা বেদে তার ভাই মাণিককে বলিল, “অনেক দিন যাবৎ এই উপত্যকায় বসিয়া আছি,-এই বিরল-বসতি জনপদে কোন আয়ের সম্ভাবনা নাই, চল—নিম্নভূমিতে চলিয়া যাই, খেলা দেখাইয়া উপার্জনের চেষ্টা করা যাক।” দুই জনে পরামর্শ করিয়া শুক্রবার তাহারা যাত্রার দিন हिद्र कब्रेिव्ल ।
হোমরার দলে অনেক খেলোয়াড় ছিল । সর্বাগ্রে দলপতি হোমরা “গজপতি গতি” মন্থর পাদক্ষেপে চলিল-তাহার পিছনে অনুগত স্নেহের ভাই মানকা। তারপর বহু লোক, বালক, বৃদ্ধ, যুবক সকলেই খেলোয়াড়।

	        এই পাতাটি অন্য কোনো ভাষায় উপলব্ধ নয়।

